
MAXIMILIANUS REX ROMANORUM TRADIT CHR ,

STOPHOKO MARCHIONI BAPDENSIBONA

QUK DAM LUXENBURGICA .

ANNO FFeeecgin

E Tabulario Badenſi .

AXIMIIIANUs von gottes gnaden Romiſcher Konig zu allen

zeiten merer des Reichs vnnd Philips , durch dieſelb gnad ertz -

nertzog zu öſterrich , Hertzogen zu Burgundi zu Lothrich , au Brabant ,

zu Lemburg , zu Lutzemburg vnnd zu Geldernn vnſern lieben getrüwen

den gubernierer vnnd lüten von vnnſerm ratth zu Lutzemburg den ver -

ordneten von vnnſernwegen vber die gebruchung der Franntzoſen gũ -

ter vnnd der vnnſer widerſpennigen vnnd vngehorſamen vnnderthanen

deſselben Lannds Lutzemburg vnnd der andern Irem anhangk , So in

vnnſern Lannden vnnd Herlichkeiten ſind , dem erſten thürwarter , al -

len anndern vnnſern richtern vnnd amptlüten grus vnnd liebde kunt

thun , das wir vmb gedechtnis der guter getrũwer Diennſte , die vnnſer

beſonnder vnnd allerliebſter vetter Criſtofle marggraue zu Baden &c .

vnns hieuor gethann , auch teglichen thun , Iſt in dieſer vnnſerer gegen -

würtigen gezug vnnd annders Inn ſeinen groſsen ſweren Coſten vnnd

verzerung willenns der gedachter Diennſt zu bedenncken , Inn beſonn -

ders Inen deren etlicher mas zuuernügen , vmb der vrſachen vnnd ann -

dern vnns dartzu bewegennde , Haben wir demſelben vnnſerm Vetter
geben , verlaſsen , vfgetragenn , vnnd zugelaſsen , Geben , verlaſsen

auftragenn vnnd zulaſsen vs ſonnderer gnaden , durch dieſen gegen -
würtigen ein hoffe vnnd zinſe Inn dem Dorff zu Auffen gelegen ain Hus

gelegen zu Lutaemburg , das da Hillen Hennchin zubehorn pflog , vnnd
ain annder hus mit zins die da Inn dem dorff Fentſch ſind , alles wie
es Johan von domarien zubehort , durch gab , die wir Ime hievor ge -
than habenn , welliche gab vmb etlichen ſachlen vnns dartzu bewe⸗

gennde wir widderruffen vnnd widerſagtt haben widderruffen vnnd

widderſagen die auch durch dieſen gegenwürtigen brief , vnnd haben
geben macht vnnd gwalt vnnſerm genanten Vettern zugebruchen vnnd
zubeſitzen der vorgenannten zins vnnd Hüfer durch ine , vnnd ſeine
erben au allen tagen , als ſeine eigen ding , dis wir vch gebieten , vnnd
aim ieden von vch herruff beſucht , das ir Inn dem vnſerer gemelter
gaben ſetzenndt , oder ſetzen thuennt , vnnſern vorgenanten Vettern ,
oder ſeine geſchickten für Ine die poſseſsie der gedachten zins vnnd

Hüſer , vnnd der mit ſampt der Rennten vnnd Zugefellen darvon kom -

mende , Irer vnnd alle anndere den dis mocht oder mag berüren vnnd

anſchauwen , Inn thuent liden vnnd laſsen , genntzlich vnnd fridlich
genieſsen vnnd gebruchen , want ſollichs vnns alſo geliept . Geben

Im velde von vnnſerm allerforchtſamen Herren vnnd vettern zu Euerg -
hen vnnder dem namen voonn vnſers konigs vnnd Signet , Gewapent
mit vnnſerm wapen herran gedruckt Inn placcart In abweſen vnſers Si -

gels des VIIIten Tags julij Im Iar der gnadenn MCCCCLXXXVIII .
vnſers konigsreich Im dritten , alſo gezeichnet Maximilians Rex vnnd

durch den Konig de Gondelvault .

